
माहीत आहे का तुम्हांला?

(४) लोकशाही राज्य : लोकशाहीत 
राज्यकारभाराची सत्ता लोकांच्या हाती असते. 
त्यांच्या इच्छेनुसार सरकार निर्णय घेते आणि धोरणे 
आखते. शासनाला सर्वांच्या कल्याणासाठी महत्त्वाचे 
आर्थिक, सामाजिक असे निर्णय घ्यावे लागतात. 
असे निर्णय रोजच्या राेज सर्व लोकांना एकत्र येऊन 
घेणे शक्य नसते. म्हणून ठरावीक काळानंतर 
निवडणुका होतात. या निवडणुकांमध्ये मतदार मत 
देऊन अापले प्रतिनिधी निवडतात. निवडून आलेले 
प्रतिनिधी संविधानाने निर्माण केलेल्या संसद, 
कार्यकारी मंडळ अशा संस्थांमध्ये जातात. 
संविधानानेच नमूद केलेल्या किंवा सागंितलेल्या 
प्रक्रियेने संपूर्ण जनतेसाठी निर्णय घेतात.

(५) गणराज्य : आपल्या दशेात लोकशाहीबरोबर 
गणराज्य पद्धती आहे. गणराज्यात सर्व सार्वजनिक 
पदे लोकांकडून निवडून दिली जातात. कोणतेही 
सार्वजनिक पद वंशपरंपरेने येत नाही.

राष्ट्रपती, प्रधानमंत्री, राज्यपाल, मुख्यमंत्री, 
महापौर, सरपंच यांसारखी पदे सार्वजनिक असतात. 
त्या पदावंर विशिष्ट वयाची अट परू्ण करणाऱ्या 
कोणत्याही भारतीय नागरिकाला निवडणूक लढवून 
जाता येते. राजसत्ताक पद्धतीत ही पदे वंशपरंपरेने 
एकाच कुटुंबातील व्यक्तींकडे जातात.

धर्मनिरपके्षतेच्या मार्गाने आपण आपल्या 
समाजाची बहुधार्मिकता जपण्याचा प्रयत्न 
केला आहे. आपल्याला संविधानाने जे 
अनेक हक्क दिले आहेत, त्यांचा आपल्याला 
अमर्याद किंवा हवा तसा वापर करता येत 
नाही. धार्मिक स्वातंत्र्याचेही तसेच आहे. 
आपण जेव्हा सण, उत्सव साजरे करतो, 
तेव्हा आपल्याला सार्वजनिक स्वच्छता, 
आरोग्य व पर्यावरण यांचा विचार करणेही 
आवश्यक असते.

‘माझे कुटुंब’ यावर दीपाने काय लिहिले 
आहे हे वाचा. 

लोकशाही म्हणजे केवळ निवडणुका नाहीत. 
माझे आई-बाबा घरातले सगळे काम एकत्रितपणे 
करतात. त्यात आमचाही वाटा असतो. परस्परांशी 
बोलताना आम्ही शक्यतो न भांडता बोलतो. 
भांडलो तरी लवकरच ते मिटवून परस्परांचे 
म्हणणे ऐकून घेतो. कोणताही बदल करायचा 
असेल तर आजी-आजोबांनाही विचारले जाते. 
अनुजाला शेतीच्या अभ्यासात संशोधन करायचे 
आहे. तिचा निर्णय सर्वांना आवडला. 

दीपाच्या घरात लोकशाही पद्धत आहे, 
असे तुम्हांला वाटते का ? लोकशाहीची कोणती 
वैशिष्ट्ये या परिच्छेदात आढळतात ?

उद्देशिकेने सर्व भारतीय नागरिकांना न्याय, 
स्वातंत्र्य व समता या तीन मूल्यांची व त्यानुसार 
व्यवहार करण्याची, कायदे करून ती मूल्ये प्रत्यक्ष 
व्यवहारात आणण्याची हमी दिली आहे. या मूल्यांचा 
अर्थ आपण समजून घेऊ.

(१) न्याय : अन्याय दूर करून सर्वांना आपल्या 
प्रगतीची संधी मिळवून देणे म्हणजे न्याय होय. सर्व 
लोकांचे कल्याण होईल या दृष्टीने उपाययोजना करणे 
म्हणजे न्याय प्रस्थापित करणे होय. उद्देशिकेमध्ये 
न्यायाच ेतीन प्रकार सागंितल ेआहते. त ेपढुीलप्रमाण े-

(अ) सामाजिक न्याय : व्यक्‍तींमध्ये जात, 
धर्म, वंश, भाषा, प्रदेश, जन्मस्थान अथवा लिंग 
यांवर आधारित कोणताही भेदभाव करू नये. सर्वांचा 
दर्जा माणूस म्हणून सारखाच असतो.

(ब) आर्थिक न्याय : भूक, उपासमार, कुपोषण 
या बाबी गरिबीमुळे किंवा दारिद्र्यामुळे निर्माण 
होतात. गरिबी दूर करायची असेल तर प्रत्येकाला 
आपले व कुटुंबाचे पालनपोषण करण्यासाठी 

चर्चा करा.








